
Jawatankuasa Kecil Syariah & Bahasa Melayu (JKSBM), di bawah naungan Jawatankuasa 

Peguam Selangor, merupakan satu jawatankuasa yang dibentuk dengan tujuan utama untuk 

merapatkan hubungan dua hala antara pihak-pihak berkepentingan dalam bidang perundangan 

syariah. Di samping itu, JKSBM juga berperanan untuk memajukan bidang undang-undang 

syariah, serta memperkukuh komunikasi antara para peguam syarie, badan-badan kehakiman 

serta masyarakat awam. Sepanjang tempoh 2023/2024, JKSBM telah berjaya menganjurkan 

beberapa program yang signifikan, antaranya adalah seperti berikut:- 

 

1

. 

Program Meet & Greet Bersama Ketua Hakim Negara  

 

 Pada 31.01.2024, pihak JKSBM, JKSBM, dengan kerjasama Istana Kehakiman, telah 

mengadakan program “Meet & Greet” yang mempertemukan YAA Tun Tengku 

Maimun binti Tuan Mat, Ketua Hakim Negara, bersama para peguam syarie Selangor. 

Program yang berlangsung di Dewan Bankuet Istana Kehakiman, Putrajaya ini 

memberikan peluang kepada para peguam untuk berbincang dan bertukar pandangan 

mengenai isu-isu semasa yang berkaitan dengan bidang syariah dan Perlembagaan 

Malaysia serta untuk memberikan gambaran yang lebih jelas tentang beberapa isu yang 

sering kali dibangkitkan terhadap mahkamah sivil. Sesi ini berfungsi sebagai platform 

yang amat bermakna dalam mengukuhkan hubungan profesional antara pihak 

kehakiman dan peguam syarie. 

2

. 

Program Kebajikan-Iftar Ramadhan  

 

 Pada 22.4.2024, JKSBM sekali lagi mengadakan program berbuka puasa (iftar 

Ramadhan) di Madrasatul Quran Yaakubiyah, Subang Jaya, Selangor. Program ini 

diadakan seperti tahun-tahun sebelumnya, dengan matlamat untuk menyantuni 

masyarakat, mempereratkan hubungan sesama ahli, serta memberikan sokongan kepada 

golongan yang memerlukan. Melalui program ini, JKSBM turut dapat menunjukkan 

keprihatinan terhadap aspek kebajikan masyarakat di samping turut menggalakkan nilai-

nilai yang baik dalam kalangan ahli. 

 

3

.  

Program Kebajikan-Saluran Bantuan Aidilfitri 

 

 Pada 5.4.2024, JKSBM telah mengaturkan satu program bantuan khas dalam persiapan 

menyambut Aidilfitri kepada rumah-rumah anak yatim dan pusat jagaan yang 

memerlukan. Program ini bertujuan untuk meringankan beban mereka menjelang 

sambutan perayaan dan memberikan mereka peluang untuk merasai kegembiraan 

menyambut hari raya bersama-sama, walaupun dalam keadaan kekurangan. Bantuan ini 

disalurkan kepada tiga rumah anak yatim dan pusat jagaan yang terpilih, iaitu Pusat 

Jagaan Cahaya Kasih Bestari di Kampung Melayu Subang, Rumah Nur Sakinah di 

Damansara Damai, dan Rumah Penyayang Ulin Nuha di Taman Sentosa, Klang. Inisiatif 

ini juga selaras dengan komitmen JKSBM untuk terlibat secara aktif dalam kegiatan 

kebajikan dan sosial, serta memupuk semangat keprihatinan terhadap golongan 

masyarakat yang memerlukan. 

4

. 

Mesyuarat bersama Bahagian Syariah, Jabatan Peguam Negara 

 

 Pada 23.05.2024, pihak JKSBM telah diberikan peluang untuk mengadakan kunjungan 

hormat kepada Dato’ Anas bin Ahmad Zakie, Ketua Bahagian Syariah & Pengharmonian 

Undang-Undang (BSPUU) Jabatan Peguam Negara bersama pegawai-pegawainya, di 

pejabat mereka di Putrajaya. 

 

Dalam pertemuan tersebut, pelbagai isu semasa yang berkaitan dengan pengurusan hal-

ehwal syariah dan bahasa dalam perundangan telah dibincangkan.  

 

Isu-isu yang dibangkitkan meliputi cabaran-cabaran yang dihadapi dalam aplikasi 

undang-undang syariah di mahkamah. Pertukaran pandangan yang konstruktif dalam 

sesi tersebut membolehkan JKSBM untuk menyuarakan pelbagai pendapat dan 

cadangan yang relevan, serta mengusulkan langkah-langkah penambahbaikan yang 

berpotensi untuk memperkasa bidang perundangan syariah di Malaysia. 

 

 

 

 

 

 

 

 

 

 

5

. 

Program Bersama Majlis Peguam Malaysia- Perbincangan Mengenai Masalah 

Peguam Sivil-Syarie Selangor    

  

Pada 07.06.2024, pihak JKSBM dengan kerjasama Majlis Peguam Malaysia serta 

Jawatankuasa Peguam Selangor bertempat di Auditorium Jawatankuasa Peguam 

Selangor, Jawatankuasa Perhubungan antara Mahkamah Syariah Majlis Peguam 

Malaysia telah berjaya menganjurkan satu sesi perbincangan yang melibatkan peguam-

peguam sivil-syarie yang beramal di negeri Selangor.  

 

Sesi ini dirancang untuk memberi ruang kepada para peguam syarie-sivil untuk bertukar-

tukar pandangan dan berkongsi pengalaman mengenai pelbagai cabaran yang dihadapi 

dalam menjalankan amalan perundangan syariah di Malaysia.  

 

Perbincangan yang diadakan telah mengkaji secara mendalam pelbagai isu berbangkit 

termasuklah masalah-masalah praktikal yang dihadapi oleh para peguam syarie-sivil 

dalam pelaksanaan undang-undang syariah dan sivil di mahkamah. Para peguam yang 

hadir telah memberikan cadangan-cadangan penyelesaian untuk memperbaiki sistem 

perundangan syariah di negeri Selangor, serta meningkatkan kecekapan dan kelancaran 

proses perundangan bagi semua pihak yang terlibat. 

 

Pihak JKSBM mengambil maklum akan isu-isu yang dibangkitkan serta cadangan-

cadangan yang dikemukakan dan akan mengambil tindakan-tindakan yang sewajarnya.  

6

. 

Mesyuarat bersama Jabatan Guaman Negara 

 

Pada 17.5.2024, pihak JKSBM telah berkesempatan untuk berjumpa dengan Ketua 

Pengarah Jabatan Bantuan Guaman iaitu Dato’ Norazmi bin Mohd Narawi serta 

beberapa lagi pegawai kehakiman daripada pihak Jabatan Bantuan Guaman bagi 

berkongsi dan bertukar pendapat dan cadangan tentang peranan dan isu-isu berbangkit 

berhubung khidmat bantuan guaman bagi kes-kes syariah.  

 

Terdapat isu dan cadangan-cadangan berikut yang telah dibangkitkan oleh pihak 

Jawatankuasa Majlis Peguam Negeri Selangor (Syariah & Bahasa Melayu) iaitu:-  

 

(a) Cadangan untuk membuka ruang bagi lantikan peguam panel bagi mewakili 

Jabatan Bantuan Guaman dengan membuka tawaran kepada peguambela 

peguamcara yang turut boleh beramal sebagai peguam syarie untuk mewakili kes- 

kes litigasi syariah.  

 

(b) Cadangan untuk membahagikan kes-kes mengikut zon-zon kawasan yang 

memerlukan khidmat guaman sebagai contoh sekiranya orang awam memerlukan 

khidmat guaman kes di Mahkamah Syariah Kuala Kubu Bharu, maka senarai 

peguamyang beramal di kawasan tersebut boleh dikemukakan. 

 

(c) Untuk ini pihak Jawatankuasa Majlis Peguam Negeri Selangor (Syariah & Bahasa 

Melayu) menawarkan kerjasama dengan pihak Jabatan Bantuan Guaman dari 

sudut senarai data peguam-peguam yang beramal mengikut zon untuk dijemput 

sebagai panel peguam Jabatan Bantuan Guaman. 

(d) Penjelasan berkenaan tempoh masa untuk orang awam menerima lantikan guaman 

daripada pihak Panel Jabatan Bantuan Guaman. 

 

Pihak Jabatan Bantuan Guaman telah memberi maklum balas positif terhadap cadangan-

cadangan ini dan akan melaksanakan langkah-langkah yang sesuai. 

7

. 

Mesyuarat bersama Jabatan Kehakiman Negeri Selangor (“JAKESS”) 

 

 Pada 02.08.2024, pihak JKSBM juga telah diberikan penghormatan mengadakan 

kunjungan hormat terhadap YAA Hakim Mahkamah Syariah Selangor Dato’ 

Mohammad Adib bin Husain bersama pegawai-pegawai JAKESS. Dalam pertemuan 

tersebut, JKSBM berkesempatan menimbulkan beberapa isu dan cadangan untuk 

perhatian YAA Hakim Dato’ Mohammad Adib bin Husain untuk penambahbaikkan 

perkhidmatan Mahkamah Syariah kepada orang awam dan peguam syarie.  

 

Terdapat isu dan cadangan-cadangan berikut yang telah dibangkitkan oleh 

pihakJawatankuasa Majlis Peguam Negeri Selangor (Syariah & Bahasa Melayu), iaitu:- 

 

(a) Cadangan supaya prosiding sebutan dan pengurusan kes bagi kes-kes melibatkan 

Mahkamah Tinggi Syariah dijalankan secara pertukaran email antara 

peguamdengan pihak Pendaftar Mahkamah Tinggi. Ini boleh membantu untuk 

mengurangkankehadiran peguam di Mahkamah, bagi menjimatkan masa 

peguamdan Mahkamahserta pemakaian teknologi dalam prosiding kes di 

Mahkamah Tinggi Syariah. 

 

(b) Cadangan untuk kes-kes membabitkan bidangkuasa Mahkamah Tinggi 

Syariahyang tidak membabitkan perbicaraan yang panjang seperti faraid selapis, 

persetujuan hadhanah & harta sepencarian, pengesahan nikah untuk orang 

awamyang tinggal di Sabak Bernam, Tanjong Karang, Kuala Kubu Bahru, Kuala 

Langat danKuala Selangor boleh dijalankan di Mahkamah tersebut dengan 

menetapkanhari- hari tertentu untuk bersidang bagi prosiding Mahkamah Tinggi 

Syariah, denganmenggunakan konsep litar, seperti mana ketika ini dijalankan di 

Mahkamah Syariahdi Negeri Perak Darul Ridzuan.  

 

(c) Penjelasan lanjut berkenaan pemakaian perintah Mahkamah Tinggi 

Syariahmembabitkan kes-kes Harta Sepencarian dan Hibah di Pejabat Tanah 

dimana masihberlaku masalah dari segi perlaksanaan perintah-perintah tersebut, 

yang diputuskanoleh pihak Mahkamah Tinggi Syariah. 

 

(d) Perbincangan mengenai penetapan kaedah-kaedah khusus untuk 

pendengaranaduan dan tatatertib melibatkan aduan oleh orang awam terhadap 

PeguamSyarie 3 yang dicadangkan oleh pihak Ahli Jawatankuasa kepada Jabatan 

Kehakiman SyariahNegeri Selangor supaya wujud prosedur dan peruntukan 

khusus seperti manadiamalkan oleh Majlis Peguam untuk aduan-aduan tersebut.  

 

(e) Tarikh-tarikh tangguhan kes yang jauh melibatkan kes-kes perbicaraandi 

Mahkamah Tinggi Syariah Shah Alam, menyebabkan kes tidak dapat 

diselesaikandengan segera. 

 

Pihak JAKESS telah mengambil maklum isu-isu serta cadangan yang dibangkitkan dan 

pihak JKSBM dimaklumkan akan melaksanakan tindakan-tindakan yang sewajarnya. 

8

. 

Pertandingan Debat Undang-Undang  

 

 Pada 18.1.2025, pihak JKSBM Jawatankuasa Peguam Selangor telah menganjurkan 

program Debat Undang-Undang di Auditorium Selangor Bar Majlis Peguam Selangor 

yang melibatkan penyertaan universiti-universiti terkemuka seperti Universiti Islam 

Antarabangsa Malaysia (UIA), Universiti Teknologi MARA (UiTM), Universiti Sains 

Islam Malaysia (USIM), dan Universiti Islam Selangor (UIS) serta para peguam muda 

dan pelatih-pelatih dalam kamar. Program ini diadakan bertujuan untuk mengasah 

kemahiran berfikir kritis dan berkomunikasi dalam kalangan peserta-peserta, sambil 

membincangkan isu-isu undang-undang semasa. Pertandingan ini tidak hanya 

memberikan peluang kepada peserta untuk menunjukkan kemahiran mereka dalam 

menyusun hujah, tetapi juga berfungsi sebagai ruang untuk berinteraksi dengan 

profesional dalam bidang undang-undang serta memperluas jaringan hubungan mereka 

di kalangan ahli akademik dan pengamal undang-undang. 

Selain daripada program-program yang telah dijalankan, terdapat beberapa lagi program yang 

masih dalam perancangan oleh JKSBM, termasuklah pertandingan debat undang-undang. 

Namun, pelaksanaannya terhalang oleh kekangan masa dan JKSBM juga masih sedang 

menunggu kelulusan daripada beberapa pihak yang berkaitan. Pihak JKSBM berharap agar 

program-program ini dapat dilaksanakan dalam masa terdekat dengan tujuan untuk terus 

memperkasa bidang undang-undang di kalangan para peserta dan mempererat hubungan antara 

pihak yang terlibat. 

 

Saya, sebagai Pengerusi kepada JKSBM Jawatankuasa Peguam Selangor mewakili kesemua 

ahli jawatankuasa mengambil kesempatan ini memohon maaf atas sebarang kekurangan dan 

kekangan masa dalam memberikan perkhidmatan yang terbaik kepada ahli-ahli Jawatankuasa 

Peguam Selangor. Sesungguhnya, segala yang baik itu datangnya daripada Allah S.W.T., dan 

yang kurang itu adalah disebabkan oleh kelemahan diri saya sendiri sebagai manusia biasa. 

 

Di samping itu, saya ingin merakamkan setinggi-tinggi penghargaan dan jutaan terima kasih 

kepada setiap ahli serta mana-mana pihak yang telah berganding bahu dan memberi sokongan 

penuh dalam menjayakan program-program yang telah dianjurkan oleh JKSBM sepanjang sesi 

ini.  

 

Khususnya, saya ingin mengucapkan terima kasih kepada sekretariat JKSBM yang telah 

memberikan bantuan yang amat berharga dalam memastikan kelancaran pelaksanaan setiap 

program yang telah dirancang. 

 

Sekian, Laporan dari Jawatankuasa Kecil Syariah & Bahasa Melayu.  

 

Terima Kasih.  

 

Laporan disediakan oleh: 

 

Nurul Izzati Binti Ahmad Nasaruddin 

Nurul Muhaniza Binti Hanafi 

Pengerusi Jawatankuasa Kecil Syariah & Bahasa Melayu  

Jawatankuasa Peguam Selangor 


